Әлифба бәйрәме.

 1 нче өлеш. (3 нче класс укучылары белән үткәрелә.)
  1 нче укучы.
 Кышкы урманнар бушап калган,
 Кышкы урам да тынган.
 Бар да безгә килгәннәр,
 Бәйрәм булсын, дигәннәр!
  2 нче укучы. Безне якын итеп, бәйрәмебезгә килүегез өчен сезгә зур рәхмәт, кадерле кунак​лар! Барыбыз да җыелып беттек, бәйрәмне баш​лыйбыз!
 Эт. Һау, һау! Юк, юк, бар да килеп җитмәгән. Куянны көтеп калдык. Башла​мый торыгыз, хәзер килеп җитәрбез! (Китә.)
  Мәче. Бу якларда яшәгән ди бер куян. Аны Кылыкай дип йөрткәннәр икән. Көн дә бу Кы​лыйны төлке сагалый, ди. Мин аны ашыйм, ди икән. Бу турыда Куян үзе дә белә икән. (Өйгә керә.)  

   Төлке. (күренә). Ну, шул Кылыйны тотсам, ашар идем инде рәхәтләнеп.

  Куян. (кырыйдан). Үзем тотам әле мин сине. Башта тиен дусны күреп киңәшим.   Әй, ти-ен, тиен-кәй!
Тиен. (ерактан.) Ишетәм, ишетәм. Хәзер ки​леп җитәм.
Куян. Тиен дус, менә мин нәрсә уйлап торам әле. Төлкенең ауга йөргән юлын күзәтәм дә шунда чокыр казып куям.
Тиен. Өстенә чыбык-чабык та сибәрсең. Тырышсаң, хезмәтең бушка китмәс. Әйдә, ярдәм булыр, мин дә казышам. (Казыйлар.)
Куян. (туктап тора, хәл ала). Уф, арыдым, җитәр! Төлке өчен кулларны бик авырттырып ятмыйк әле. 
 (Койма өстендә Әтәч күзәтеп тора.) 
 Әтәч. Ки-кри-кү-үк! Кикрикүк! Мин дә казы​шам, тирән булсын, Төлке төшсен дә чыга ал​масын!
(Тагын бергәләп казыйлар, төлкене күреп алалар да өйгә кереп качалар.)
Төлке. Әтәч, я үрдәк булса да эләктереп кай​тыйм әле. Эләкмәсә, куян артыннан куасы була инде.
(Әтәч белән Куян күренә.)
Әтәч. Чокыр өстенә чыбык та сиптек. Болай булгач, Төлке безнеке.
Төлке. (Куянны күреп ала.) Әһә, Кылый, син минеке! (Куянга таба килә башлый, чокырга төшеп китә.) Батам, коткарыгыз!
Әтәч. Хәзер инде күкрәк киереп кычкырсам да була. Без җиңдек. Ки-кри-күк! Инде ике җиңүне бергә кушсак та була.
(Тиен, Мәче киләләр.)
Тиен. Нинди ике җиңү?
Мәче. Нинди ике җиңү?
Әтәч. Бүген беренчеләрнең Әлифба бәйрәме. Алар да зур җиңүгә ирешкәннәр.
Барысы бергә. Котлыйбыз, котлыйбыз!
(Эт килә.)
Эт. Әй, туганнар, мин сезне бәйрәмгә алыр​га килдем. Безне анда күптән көтәләр.
(Астан төлке тавышы ишетелә.)
Төлке. Чыгарыгыз, зинһар! Минем дә бәйрәм күрәсем килә.
Эт. Әйдәгез, чыгарыйк үзен. (Төлкене тартып чыгаралар.) Яхшылыкка начарлык эшләмәс. Ул да барсын.
Төлке. Рәхмәт! Башка беркайчан да начар уйлар белән йөрмәм.
Барысы бергә. Татулыкта – матурлык!
2 нче өлеш. (3 нче сыйныф укучылары.)
- Күтәренке күңелле
Бар да көләч, шат бүген.

Күктә кояш елмая,

Яшерә алмый шатлыгын. 

 - Җырлыйсы килеп кенә
Тора барыбызның да
Көтеп алган бәйрәме
Бүген һәммәгезнең дә.             
- Җыр күтәрә күңелне                     
Бар да көләч, шат бүген
Сездә Әлифба бәйрәме
Котлыйбыз Сезне бүген.
  Укытучы: Кадерле ата-аналар, ку​наклар! Бүген зур бәйрәм - 1нче сыйныф укучылары Әлифба белән саубулла​шырга җыелдылар. Әлифба бәйрәме - кечкенәләрнең ярты еллык эшенә йомгак ясау тантанасы ул.
Балаларның барысы да укырга; язарга; матур итеп сөйләргә; хикәял-өр, шигырьләр, җырлар, әйтемнәр, та​бышмаклар сөйләргә; әдәпле булыр​га; өлкәннәрне-кечеләрне ихтирам итәргә; иптәшләре белән дус яшәргә; ярдәмчел булырга өйрәнделәр.
Хөрмәтле ата-аналар! Әлифба бәйрәме, сезнең өчен дә зур тантана ул. Балаларыгызның ирешкән уңыш​ларында сезнең дә өлешегез зур! Бәйрәмегез котлы булсын!
Күч безнең күңелгә,
Җыр яме, җир яме!
Рәхим ит, түрдән уз,
Әлифба бәйрәме!
Җыр: “Бәйрәм бүген”.
 Әлифба. (залга Әлифба керә)
  - Исәнмесез, минем нәни дусларым. Мин бүген зур бәйрәмегезгә килдем.
1 бала. "Ә" Әткәй-әнкәй, газизләрем, 
 Гомер биргәнсез безгә.
Изге итеп үстерәсез, 
Мең рәхмәтле без Сезгә.
  2  бала. "Л" Өйрәндем мин күп хә​рефләр
Тырышып, тирләр түгеп. 
 Мин яратам "Л" хәрефен ,
Кабатлыйм, мин "Л" диеп.
  3 бала. "И" И хәрефе ипидә бар,
Бар ул ил һәм иректә. 
И хәрефе икелегә
Укымаска өйрәтә.                   
  4 бала. "Ф" Фил бүрәнә ташып йөри
Кара урман эчендә,                                 
Һаман тора күз алдымда 
Күрсәм дә тик төшемдә.  
  5 бала. "Б" Бәр барабан, уйна быргы 

Бар кешеләр ишетсен.
"Б" дан башка бәйрәм югын
Барчасы белеп торсын.
  6 бала. "А" Алма диләр алларын да,
Яшелен дә, агын да.
Гел аласы килеп тора
“Алма" дигән чагында. 

  Барысы бергә: Һәммәбезнең үз урыны ,
Һәммәбез дә кирәкле.
Безне әлифба китабы,
Дус булырга өйрәтте. 
 Җыр: “Әлифба”.
1 бала. Әлифба алды әтием миңа,
Бик-бик сөендем бүген мин шуңа
Белдем, әлифба -телнең ачкычы
Белем иленең - тәүге баскычы.             
Баскычка басып югары менәм
Фән нигезенең серләрен беләм.
 2 бала. Әлифба син алып кердең 

Безне белем иленә.

Ялкаулык та, тырышлык та ,

Шушы илдә беленә. 
Хәрефләрне тиз өйрәндек 
Сүзләр тезеп уйнадык.

Көн дә иртән сагынып килдек 
Мәктәптән без туймадык !!!
3 бала. Әлифба, әлифба!!! 

Иң яхшы дусларың                                 
Булдык гел без синең                   
Һәр хәреф елмаеп,
Әйтте үз исемен.
4 бала. Әлифба аларны безгә син өйрәттең 
Әлифба китәсең, килмәссең моннан соң,
Әмма син гомердә, күңелдә каласың.
     Әлифба укучыларга котлау сүзләре әйтә, тәбрикли.
  Әлифба: Сау булыгыз, дусларым!!!     
1 бала. Нигә безгә куанмаска
Без бит инде зур үстек 
Әлифбаны тәмамлап,
Туган телгә дә күчтек.
  “Туган тел" керә:                           
Дусларым, якыннарым -
Сүзләр, хәрефләр.
Китердем мин сезгә бик күп
Бүләк - дәресләр.
Бүгеннән без фән иленә
Бергә барабыз.
Ләкин башта ни беләсез,                        
Әйтеп карагыз!                   
     Табышмаклар әйтү.                
  Туган тел. Табышмакларны да бик яхшы беләсез икән. Бик рәхмәт. Ә хәрефләрне сезгә тагын нинди китап өйрәнергә ярдәм итте?
   Балалар. АЗ-БУ-КА !!! 
   Туган тел. Әйе, дөрес, әйдәгез Азбука дәресләрендә ниләр өйрәнгәнегезне күрсәтик әле.
    Һәр балада хәреф исеме.               
   1бала. "А” Аист снами прожил лето,
 А зимой гостил он где-то.
   2 бала. "3" Звёзды видели мы днем, 
За рекою над Кремлём.
    3 бала. "Б" Бегемот разинул рот,
 Булки просит бегемот.
  4 бала. "У” Ученик учил уроки,
У него в чернилах щёки.
  5 бала. "К" Кот ловил мышей и крыс,

Кролик лист капустный грыз.
  Бергә. Ягод нет кислее клюквы,
Я на память знаю буквы.
Школьник, школьник ты силач,

Шар земной несешь, как мяч!!!

     Җыр: "Учат в школе”
 Туган тел. Дуслар, бүген безнең бәйрәмгә билгеләр дә килгән.
  "5". Исәнмесез, саумысыз,
Минем нәни дусларым.
Кемнәр авырлыктан качмый-
Яратам мин шуларны.
Кемнәр тырышып укый,
Дөрес тә, матур яза.
Кем тырышып көч сала,
Алса мине шул ала.
 Балалар: Әйдә әле уз,       
Мәңге бездә кал!!!
  "4". Мин дә әле, "5”ле белән гел янәшә йөрим. 
Һәр эшнең гел яхшы булуын телим.
 Балалар. Әйдә әле уз,
Мәңге бездә, кал!!!
 "3". Мин дә "4" ле белән гел янәшә барам.
Ләкин икелегә тәгәрәп тә барам.
Әгәр бар көчемне биреп тырышсам,
Мин дә "4" ле белән тиңләшә алам. 
 Балалар. Без синең белән килешә алмыйбыз,
Моннан соң бер дә “3"ле алмыйбыз.                                                               
 "2", "1". Без нәрсә әйтик       
Сезгә иптәшләр.
Берни белмибез
Авыр безнең хәл.
Укыйсы килми,
Яшисе килми
Өй эшләрен дә
Эшлисе килми.            
Уйнап йөрибез, гел эштән качып,
Ә ашаганда кирәк зур кашык!!!
   Балалар. Хәзер үк моннан чыгып китегез                                                                 
"2"ле һәм"1"легә тиңдәш түгел без!!!
  Җыр: “Билгеләр”.

  Туган тел. Рәхмәт сезгә, бик зур рәхмәт, дусларым! Әлифба белән дус булгансыз, аннан күп нәрсәләргә өйрәнгәнсез.

 1 бала. Әле күп укымасак та,
Туган телне беләбез.
Бу Тукай абый бүләге,
Кадерле җыр диябез.
Җыр: “И туган тел, и матур тел”.

 Туган тел. Күрәм, яхшы өйрәнгәнсез
Матур итеп сөйлисез.
Туган телне яратсагыз,
Тагын да күп белерсез.                      
  1 бала. Рәхмәт,Туган тел, сиңа
Безгә килүең өчен.

Дуслашырбыз, серләшербез

Белем алып үтәр безнең

Туачак һәр көнебез.

2 бала. Тырыш булырга, 

Ялкауланмаска

Артта калмаска!!!

Сезнең алда вәгъдә бирәбез.

Әйдәп барырга

“5” кә укырга!!!

 Җыр: “Туган телем”.
Соңыннан концерт номерлары һәм класс тормышы турындагы презентация күрсәтү.
